
27. 28. sal.
Salmai girje.



7 Gula, hærračam! jenainam mon čuorvom, ja læǥe
munji armogas ja vasted munji.

8 Dunji cælkka muo vaibmo (du sadnad): occat
muo čalmid; – du čalmidad, hærračam, ocam mon. 5 Mosesg. 4, 29.


9 Ale čieǥa du čalmidad muo oudast erit, ale hilgo
du moarestad du balvvalægjad, muo vække don læk; ale
suppe muo ja ale guođe muo, muo besstujume Ibmel!

10 Dastgo aččam ja ædnam læva guođđam muo,
mutto hærra vuostaivaldda muo.

11 Oapatifčik munji, hærračam, du gæinod, ja dolvušik
muo du jalgis balgga mield muo vašalaǯaidam
ditti. 
Sal. 25, 4. 10.


12 Ale luoite muo muo vašalaǯaidam dato halddoi;
dastgo værre duođaštægjek muo vuostai čuoǯǯelek, ja si, guđek vækkavadalašvuođa vuigŋek.

13 Voi, jos im osskom hærra buorrevuođa oaidnet
ælle olbmui ædnamest! 
Sal. 31, 20.


14 Vuorde hærra, læǥe dorvolaš, ja šaddus du vaibmo
arvoken, doaivo hærra ala! 
Sal. 31, 25. Hab. 2, 3.





28. Salma.




David rokkadalla, atte Ibmel su gullat, aiggo, atte i son
aigo adnet su oftlakkasaǯǯan ibmelmættomiguim, mutto addet
daidi sin ansašuvvum rangaštusa, 1–5; gitta Ibmel, go son læ
gullam su rokkus, 6–8, ja rokkadalla sust su olbmuid buristsivnedet,
9.

1 Davidest.

Dunji, hærračam, mon čuorvom; muo baftam, ale
oro javotaǥa muo vuosstai, amam mon, go don munji
javotaǥa orok, sin lakkasaǯǯan šaddat, guđek havddai
vuolas mannamen læk. 
Sal. 143, 7.


2 Gula muo vuollegis adnomi jena, go dunji čuorvvomen
læm, bajededin muo gieđaidam du basse koara
guvllui. 
1 gon. 6, 19.


3 Ale javkad muo erit ibmelmættomiguim ja singuim,

